
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2010 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի ԹԻՎ 1522-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ՎԵՐԱԲԵՐՅԱԼ
 Հայաստանի Հանրապետության կառավարության վերոհիշյալ որոշման անհրաժեշտությունը բխում է` Հայաստանի Հանրապետության կրթության և գիտության նախարարության Լեզվի պետական տեսչության բնականոն աշխատանքը կազմակերպելու պահանջներից:

1993 թվականին Հայաստանի Հանրապետության կառավարության կողմից տեսչությանը հատկացվել է գույք և տեխնիկական միջոցներ, որոնք այսօր հնամաշ են և անպիտան: Տեսչության  բնականոն  աշխատանքը կազմակերպելու քաղաքակիրթ աշխատանքային պայմաններ ստեղծելու նպատակով անհրաժեշտ է ձեռքբերել համապատասխան գույք, տեխնիկական սարքեր և սարքավորումներ: 

Տեսչությանը հատկացված հարկաբաժինը` Կիևյան 16, 9-րդ հարկ չի ջեռուցվում (ամռան և ձմռան ամիսներին աշխատասենյակներում և միջանցքում անհրաժեշտ ջերմաստիճան հնարավոր չէ պահպանել), աշխատասենյակները չունեն շերտավարագույրեր: 

Տեսչության կանոնադրական գործառույթներից է հեռուստաեթերի լեզվի անաղարտության հետևելը, սակայն տեսչությունը չունի հեռուստացույց, տեսասարքեր:
Ներկայումս Հայաստանում լեզվական հարցերին առնչվող որևէ պարբերական չի հրատարակվում, չի գործում հայերենի տերմինաբանության խորհուրդը, լեզվաշինական, տերմինաբանության հարցերի լուծման գործընթացը մտել է փակուղի: <<Լեզվաշխարհ>> երկամսյա պարբերականի հրատարակման միջոցով նախատեսվում է լրացնել այդ բացը: Պարբերականը կհրատարակվի 2011 թվականի հունվարից դեկտեմբեր ժամանակահատվածում` երկու ամիսը մեկ անգամ` 1000 օրինակ տպաքանակով:
ՀՀ 2010 թվականի պետական բյուջեով նախատեսված 09.02.02.<<05. Արտակարգ ունակություններ դրսևորած երեխաների հանրակրթության կազմակերպում>> ծրագրի շրջանակներում Ապարանի ռազմամարզական հատուկ վարժարանում ուսուցման գործընթացը կազմակերպելու համար նախատեսվել էր 47092.0 հազար դրամ (միջին տարեկան 33 երեխայի ուսուցման կազմակերպում): Նախարարության կողմից ՀՀ ֆինանսների նախարարություն հաշվետվությունը ներկայացվել է առանց նշված երեխաների թվաքանակի նվազեցման, քանի որ այդ ժամանակ ակնկալվել է հիշյալ ուսումնական հաստատության բնականոն գործունեություն: Հաշվի առնելով, որ 2010-2011 ուսումնական տարում վարժարանում ուսումնական գործընթացը դեռևս չի սկսվել ծրագրով առաջացել է խնայողություն: Միաժամանակ 09.06.01.<<22. Ջավախքի դպրոցներին գույքի տրամադրում>> ծրագրով Պետական գնումների գործակալությունում ՊԳԳ-ԱՇՁԲ-10/7 ծածկագրով կայացած մրցույթի արդյունքում տնտեսվել է 17378.7 հազար դրամ:
Նախարարությունը նպատակահարմար է գտնում հիշյալ միջոցներից համապատասխանաբար 16000.0 հազար դրամը 1571.4 հազար դրամը տրամադրել Լեզվի պետական տեսչության բնականոն աշխատանքը կազմակերպելու համար համապատասխան գույք, տեխնիկական սարքեր, սարքավորումներ, շերտավարագույրեր ձեռքբերելու, տեսչությանը հատկացված հարկաբաժնի ջեռուցման աշխատանքների իրականացման և <<Լեզվաշխարհ>> երկամսյա պարբերականի հրատարակման աշխատանքները կազմակերպելու նպատակով:  

